ՀԱՇՎԵՏՎՈՒԹՅՈՒՆ
Ընդերքի ոլորտում 2017 թվականին նախաձեռնած բարեփոխումների, ներդրումային ծրագրերի, միջոցառումների և գերակա խնդիրների վերաբերյալ
2017թ. ընթացքում
1. Մետաղական օգտակար հանածոներ արդյունահանող և արդյունահանման պատրաստվող ընկերությունների կողմից իրականացվել են շուրջ 235 մլն դոլարի ներդրումներ։
2. 2017 թվականի  օգոստոսի  24- ի ՀՀ կառավարության  նիստի N 36 արձանագրության 21-րդ կետով հավանության է արժանացել «Հանքարդյունաբերության ոլորտի զարգացման հայեցակարգը հաստատելու մասին» ՀՀ կառավարության արձանագրային որոշման նախագիծը (2017 թվականի հունվարի 12-ի ՀՀ կառավարության «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» №  N 122-Ն որոշմամբ հաստատված 1-ին հավելվածի 7-րդ կետ), որը հիմք է հանդիսանում Հանքարդյունաբերության ոլորտի զարգացմանը նպա​տակա​ուղղված պետական քաղաքականության ձևավորման համար:
3.  «Հանրապետական երկրաբանական ֆոնդ» ՊՈԱԿ-ում առկա օգտակար հանածոների հանքավայրերի և երևակումների բոլոր անձնագրերը, ինչպես նաև երկրաբանական տեղեկություններն 100 տոկոս թվայնացվել և ամբողջությամբ տեղադրվել են www.geo-fund.am կայքում (2017 թվականի հունվարի 12-ի ՀՀ կառավարության «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» №  N 122-Ն որոշմամբ հաստատված 2-րդ հավելվածի 6-րդ կետ): 
4. Ընդերքօգտագործման իրավունքի մրցակցային տրամադրման, ընդերքի արդյունավետ և պատասխանատու օգտագործման, ինչպես նաև Արդյունահանող ճյուղերի թափանցիկության նախաձեռնությանը (EITI) անդամակցության համար ներկայացվել է հայտ, որը 2017 թվականի մարտի 9-ին Կոլումբիայի մայրաքաղաք Բոգոտայում կայացած Արդյունահանող ճյուղերի թափանցիկության նախաձեռնության խորհուրդի կողմից հաստատվել է 2017 թվականի մարտի 9-ին և Հայաստանի Հանրապետությանը շնորհվել է ԱՃԹՆ-ի թեկնածու երկրի կարգավիճակ: ԱՃԹՆ ստանդարտներին համապատաս​խանեցնելու նպատակով ՀՀ ԷԵԲՊ նախարարության 2017թ. դեկտեմբերի 18-ի № 03/29.1/7313-17 գրությամբ ՀՀ կառավարության քննարկմանն է ներկայացվել «Հայաստանի Հանրապետության ընդերքի մասին օրենսգրքում փոփոխություններ և լրացումներ կատարելու մասին», «Հայաստանի Հանրապետության հարկային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքների նախագծերի փաթեթը: Օրենսդրական փոփոխությունների ընդունման դեպքում հիմք կդրվի առավել թափանցիկ, հաշվետվողական պետական և գործարար համակարգերի ստեղծմանը, ինչը խթան կհանդիսանա կառավարության, տնտեսության մասնավոր հատվածի և քաղաքացիական հասարակության միջև երկխոսության կայացմանը:
